
NDI ngani khoudu iyi?

Khoudu iyi i sumbedza ndila nga Thendelano ya ILO ya vhu 190 na Themendelo dzadzo maelana na u fheliswa ha
Dzikhakhathi na u Tambudzwa kha Lifhasi la Mishumo, dza 2019; Thendelano nga ha Tshitalula (zwa u Thola na
Mishumo) ya vhu 11 ya 1958 (Thendelano ya vhu 111); na Thendelano ya vhu 151 maelana na Tsireledzo na Mutakalo
Mishumoni.

Khoudu iyi i fhelisa Khoudu ya Maitele Avhudi nga ha Matshimbidzele a Milandu ya u Tambudzwa Iwa Vhudzekani
Mishumoni a re kha Gazethe ya Muvhuso ya Vhu 27865 ya la 4 Thangule 2005.

Ndivho dza Khoudu

Khoudu iyi yo livhiswa kha u thivhela, u fhelisa, na u langula zwivhumbedo zwothe zwa u tambudzwa zwo phadalalaho
mishumoni.

Tsumbandila dza khoudu iyi —

¢ Khavhatholinavhashumingaha uthivhela nau fhelisa zwivhumbeo zwothe zwa u tambudzwa, sa tshivhumbedzo
tsha tshitalula tshi sa imelelei, mishumoni; na

¢ Kha mbekanyamaitele, matshimbidzele na maitele a zwa vhashumi maelana na u tambudzwa na maitele o
teaho a u shumana na u tambudzwa na u thivhela u bvelela hafhu.

Ndi nnyi o katelwaho nga Khoudu?

Naho khoudu iyi i tshi shuma mishumoni sa tsumbandila kha vhatholi, vhashumi na vhahumbeli vha mushumo,
vhapondi na vhapondwa vha u tambudzwa, i nga katela, fhedzi zwi sa gumi fhedzi kha:

e vhane; ¢ vha shumaho nga u tou funa;

e vhatholi; ¢ vhashumelwa na vharengi;

¢ vhalanguli; e vhadisedzi vha tshumelo;

¢ vhalavhelesi; e vhorakontiraka;

e vhashumi; ¢ vhanwe vhane vha shumisana na bindu; na

¢ vhatodi vha mushumo na vhahumbeli vha e vhathu vhane vha khou ita vhugudisi zwi tshi katela vho
mushimo; delaho u guda mushumo .

Ndi kha dzifhio nyimele hune khoudu dza shuma hone?

Tsireledzo ya vhashumi kha u tambudzwa i shuma kha nyimele inwe na inwe hune vhashumi vha shuma hone, kana
i elanaho na zwa mushumo wavho. Izwi zwi katela, na u sa guma fhedzi:

e mushumoni hune ha katela vhupo ha nnyi na nnyi na ha phuraivethe hune muthu a shuma hone;

e vhupo vhune vhashumi vha badelwa, vha awela kana vha |a hone zwiliwa, kana u shumisa tshampungane, u
tamba kana u tshintsha zwiambaro, u mamisa na kha zwiimiswa zwa dzilafho;

¢ nyendo dzi elanaho na zwa mushumo, vhugudisi, zwimima, kana vhutambo ha tshitshavha;

e vhudavhidzani vhu elanaho na zwa mushumo, zwi tshi katela uvho vhu tshimbidzwaho nga thekhinolodzhi ya
zwa mafhungo na vhudavhidzani na nga inthanethe;

¢ vhudzulo vhu netshedzwaho nga mutholi;* zwi tshi katela dzinndu;

e musi vha tshi khou tshimbila vha tshi ya mushumoni na u bva mushumoni nga tshiendedzi tsho netshedzwaho
kana tshi langulwaho nga mutholi;

¢ kha nyimele dzine vhashumi vha hayani na vhashumi vha zwa mutakalo vho tholwaho kha vhupo vhune vhatholi
vha dzula hone, kana vhupo ha muthu ane vha khou muthogomela, vhupo uvho ha u dzula ndi mushumoni; na

¢ kha nyimele ine vhashumi vha shuma nga u shumisa dzikhophyutha kha vhudavhidzani vha mahayani, kana
vhupo vhunwe na vhunwe nga nnda ha vhupo ha mutholi, vhupo vhune vha khou shuma vha khaho vhu vha
vhu mushumoni.

1 Biggar v City of Johannesburg (2011) 32 ILJ 1665 (LC).

U tambudzwa ndi mini?

U tambudzwa nga u angaredza zwi pfeseswa sa:

¢ vhudifari vhu sa todei, vhune ha tshinya tshirunzi;

e vhune ha ita uri mushumoni hu vhe na u sa dzudzanyea kana hu shushaho kha mushumi muthihi kana vhanzhi
kana ha nga vhonala hu tshi nga, kana ha nga vha khonadzeo ya, zwi tutuwedzaho mutsiko zwo vhangwa nga
masiandaitwa kana tshutshedzo dzine dza vha na masiandaitwa a si avhudi; na

¢ zwi elanaho na tshithu tshithihi kana zwinzhi maelana na hune khethululo yo thivhelwa zwi tshi tevhedza
tshipida tsha vhu 6(1) tsha EEA.

Tshaka dza u tambudzwa
U tambudzwa hu nga vha ha muvhili, nga maipfi, kana ha muhumbulo.

e U tambudzwa ha muvhili hu katela u thaselwa muvhili, ndingedzo kana tshutshedzo ya u ita dzikhakhathi, kana
ngafhadzo ( u fana na u imisa feisi u nga u khou toda u rwa muthu kana u posa tshithu tsini na muthu).

¢ U vhaisa nga maipfi zwi nga katela tshutshedzo, u kola, u tamba nga maipfi a u vhaisa, u dzulela u sa fhindula
muthu zwavhudi, na u sasaladza, kana u khethulula nga lukanda, u khethulula nga mbeu, kana u shumisa
luambo Iwa u sema vhathu vha LGBTQIA+.

e U tambudza lwa muhumbulo mushumoni zwi nga elana na u tambudzwa thalukanyo zwi tshi katela vhudifari
vhu re na masiandaitwa a si avhudi kha muhumbulo kha muvhilaeli zwine zwa dzulela u vha nga ndila yeneyo
kha u tambudzwa nga maipfi, u kolelwa na u sewa nga tshigwada tsha vhathu.

¢ U kolelwa — hune u tambudzwa ha katela u shumisa maanda u kombetshedza nga muthu kana tshigwada tsha
vhathu mushumoni. U shushedza — ndi u ita nga khole hune ha nga vhanga uri muthu a vhe na nyofho dza uri a
nga huvhala kana u vhaisiwa. U kolelwa mushumoni zwi nga katela vhudifari ha tshifuhu hune muthu tshifhinga
tshothe a ita uri mufiwe muthu a huvhale kana a pfe a so ngo dzudzanyea.

e U sewa nga tshigwada tsha vhathu ndi tshivhumbeo tsha u tambudzwa nga tshigwada tsha vhathu zwo livhiswa
kha muthu muthihi kana vhanzhi.

e U tambudzwa nga kha inthanethe ndi u tambudzwa hune ha itwa, thusedzwa, kana u naniswa ha tshipida
kana lwo fhelelwaho, nga u shumisa thekhinolodzhi ya mafhungo na vhudavhidzani u fana na thingothendeleki,
simatifounu, inthanethe, nyandadzamafhungo ya vhudavhidzani kana imeili. U tambudzwa musi hu tshi khou
itwa nga kha inthanethe zwi vhidzwa cyber-bullying.

Mbuno dzo thivhelwaho

e U tambudzwa ha mushumi zwo thivhelwa zwi tshi tevhedza tshipida tsha vhu 6(1) tsha EEA, arali u tambudzwa
hu tshi elana na mbuno nthihi kana nnzhi dzo thivhelwaho, zwi tshi katela muvhala, mbeu, u dihwala, tshiimo
tsha mbingano, vhudifhinduleli mutani, vhubvo ha lushaka kana tshitshavha, muvhala, dzangalelo kha zwa
mbeu, minwaha, vhuholefhali, vhurereli, tshiimo tsha HIV, kuhumbulele, lutendo, kuhumbulele kha zwa
polotiki, mvelele, luambo, mabebo kana zwinwe zwithu zwi fanaho nazwo.

¢ Hu nga dovha ha vha na khonadzeo ya uri muthu we a tambudzwa a wane uri vhudifari uho ho vha ho vhangwa
nga mbuno dzi songo lavheleaho, sa zwo sumbedzwaho kha tshipida tsha vhu 6(1) tsha EEA.

U tambudzwa lwa vhudzekani

¢ Utambudzwa lwa vhudzekani ha mushuminditshivhumbeo tsha tshitalula tshi si tshavhudi nahone ho thivhelwa
zwo ditika nga mbeu, kana dzangalelo kha zwa mbeu, u tambudzwa nga vha mbeungavho zwi nga livhisa kha
tshitalula zwo ditika nga mbeu, dzangalelo kha zwa mbeu na u tambudzwa ho ditikaho nga zwa mbeu.

U tambudzwa nga muvhala, lushaka kana vhubvo ha tshitshavha

¢ U tambudzwa zwo ditika nga muvhala ndi tshivhumbeo tsha tshitalula tsho thivhelwaho nga tshipida tsha vhu
6(1) tsha EEA tshine tsha vha na vhushaka na vhurado ha muthu kana u humbulelwa ha vhurado ha muthu zwo
ditika nga kana nga mbonalo dzo livhanywaho na itshi tshigwada. Vhudifari ha tshitalula nga muvhala, zwi tshi

katela luambo lu sumbedzaho lunyadzo, zwi lwa na milayo ya Ndayotewa, nga maanda mikhwa ya u sa falula
nga muvhala, tshirunzi, na u lingana.

¢ U tambudzwa zwo ditika nga muvhala ndi vhudifari vhu sa fodei vhune vhu sa fheli kana nyimele nthihi ine ya
vhaisa, i sumbedzaho u sa vha wa ndeme, lunyadzo kana ine ya sika nyimele i si yavhudi kana ine muthu a pfa
a songo dzudzanyea. Vhudifari vhune ha vhonala vhu tshi vhanga u tsikeledzwa zwine zwa nga disa kana zwa
nga kha di disa masiandaitwa a si avhudi ane a vha na u tambudzwa naho izwi zwi sa tou vha tshiteriwa tsha
ndeme kha thalutshedzo yaho.

Zwivhumbeo zwa u tambudzwa zwo ditikaho nga muvhala zwi nga katela:

v Nyambo i vhaisaho na midai i sumbedzaho tshitalula nga muvhala, khathuni, kana tseiso, zwi tshi katela
vhudavhidzani vhune ha disa luambo Iwa u sumbedza vengo;

v’ Zwithu zwo tou nwalwaho zwine zwa falula nga muvhala, zwine zwa katela u tambudza nga kha milaedza
nga kha inthanethe;

v U vhidza nga dzina li sumbedzaho tshitalula nga muvhala kana vengo zwine zwa kwama lu si Iwavhudi
tshirunzi tsha muthu;

v" Vhudifari vhu vhaisaho nga tshivhumbeo tsha u sa fara zwavhudi munwe muthu zwi tshi tou vha khagala
kha tshigwada tsha vha muvhala kana lushaka Iwo imaho ngauri;

v' U sa katelwa kha tshumisano ya mishumo mushumoni zwi khagala nahone zwi sa imelelei na zwinwe
zwivhumbeo zwa u sa katelwa; na

v Vhudifari ha u shushedza, vhune ha shushedzwa muthu na u sika nyimele ya vhuswina mushumoni.

Milayo ine ya vha tsumbandila kha u Thivhela, u Fhelisa na Ndaulo ya u Tambudzwa

e Vhashumi vhane vha vha tshi vhofhea zwi tshi tevhedza tshipida tsha vhu 60 tsha EEA u dzhia magathangeli
na a thandululo u itela u thivhela zwivhumbeo zwothe zwa u tambudza mishumoni. lzwi zwi katela thathuvho
ya khombo ya u nga tambudzwa ine vhashumi vho andadzea khayo musi vha tshi khou shuma mishumo yavho
nga ndila ine zwa konadzea ngayo.

¢ Vhashumi vha tea u vha na kuhumbulele kwa u sa tanganedza u tambudzwa na luthihi. Vha tea u sika na dzudza
mushumoni hu vhupo vhune ha vha na tshirunzi hune vhashumi vha thonifhiwa. Nyimele ya mushumoni i tea u
sikwa na u dzudzwa nga ndila ine vhashumi vhane vha vhiga mbilaelo nga ha u tambudzwa vha sa pfe mbilalelo
dzavho dzi tshi nga a dzi khou dzhielwa ntha kana u sa dzhiiwa dzi dza ndeme, kana vha ofha u do lifhedzwa. U
thoma u shumiswa ha tsumbandila dzi tevhelaho zwi nga thusa kha u swikelela zwithu izwi :

v’ Vhashumi/madzangano a vhashumi vha vhofhea u sa didzhenisa kha zwa u tambudza.

v Vhashumi vhothe na madzangano a vhashumi vha na mushumo wa u dzhenelela kha u sika na u dzudza
mushumoni hu vhupo vhune u tambudzwa a zwi tanganedzei. Vha tea u vhona uri zwilinganyo zwavho zwa
vhudifari a zwi vhangi u pfukhwa ha milayo nahone vha tea u sasaladza vhudifari vhu sa tanganedzei kha
vhanwe vhathu.

v’ Vhashumivha fanela u lingedza u vhona uri vhathu u fana na vharengi, vhadisedzi, vhahumbeli vha mishumo
na vhanwe vhane vha shumisana na bindu a vha khou diwana vha kha u tambudzwa nga vhashumi vhalo
kana muthu munwe na munwe ane a imelela mutholi.

v’ Vhatholivha tea u lingedza u vhona uri vhashumivhe vha vha thola a vha khou diwana vha khou tambudzwa
nga vhanwe vhathu u fana na vhashumelwa, vharengi, vhadisedzi vha tshumelo kana vhanwe vhathu
vhane vha shumisana na mutholi.

v' Mbekanyamaitele na matshimbidzele zwi shumiswaho nga mutholi zwi tea u netshedza tshitatamennde
tshi re khagala maelana na u thivhelwa, u fheliswa, na u langulwa ha zwivhumbeo zwo fhambanaho zwa
u tambudzwa mushumoni.

v Vhashumi, ho teaho, vho tanganelana na madzangano a vhashumi, vha tea u thoma u shumisa maga a
vhugudisi a u gudisa vhashumi vhothe kha maimo othe nga ha u tambudzwa u itela u khwathisa na u dzula
hu na thevhedzelo nga kha mbekanyamushumo dza mafulo ane a dzulela u farwa.

v Vhatholi vha tea u dzhia maga o teaho zwi tshi tevhedza khoudu iyi hune nyimele dza u tambudzwa dza
bvelela mushumoni.

Mbekanyamaitele dza nga ha u tambudzwa

Vhatholi vha tea, zwi tshi tevhedza thendelano dzine dza nga vha dzo no vha hone, u vha na mbekanyamaitele
ya nga ha u tambudzwa ine ya do dzhiela ntha na u sumbedzwa ndila nga mbetshelo dzo fhambanaho dza
khoudu iyi.

Zwo katelwaho kha mbekanyamaitele dza nga ha u tambudzwa zwi tea u davhidzanwa nga hazwo kha vhashumi
nga ndila yo teaho .

U fanganedzwa ha mbekanyamaitele ya nga ha u tambudzwa na u davhidzanwa nga ha zwo katelwaho kha
mbekanyamaitele na vhashumi, zwi fanela, kha zwinwe, u dzhielwa ntha kha u wana arali mutholi o shumisa
vhudifhinduleli hawe zwi tshi tevhedza mbetshelo dza tshipida 60(2) tsha EEA.

Mbekanyamaitele dza nga ha u tambudzwa dzi tea u tevhedza lu fushaho mbetshelo dza Khoudu iyi.

Matshimbidzele ane a tea u tevhedzwa nga muvhilaeli nga ha u tambudzwa na nga mutholi musi hu tshi khou
u humbulelwa u vha na u tambudzwa, zwi tea u sumbedzwa kha mbekanyamaitele.

U wanalea ha mbekanyamushumo dza khuthadzo, dzilafho, ndondolo na thikhedzo kha vhashumi zwi tea u
sumbedzwa kha mbekanyamaitele.

U vhiga u tambudzwa

Tshipida tsha vhu 60(1) tsha EEA tshi sumbedza uri u humbulelwa hunwe na huniwe ha vhudifari nga mushumi
ha u pfukha EEA zwi tea u divhadzwa kha mutholi nga u tavhanya.

Khothe ya Khathululo ya zwa Vhashumi yo khwathisa uri ipfi “tavhanya” li tea u falutshedzwa zwi tshi tevhedza
ndivho dza mbetshelo, dzine dza vha u vhona uri nyimele dza u tambudzwa dzi khou todisiswa zwi tshi tevhedza
EEA, hu si mbuno dza mulayo.? U humbulelwa ha u tambudzwa ho itwaho nga tshifhinga tsho imaho ngauri,
kha nyimele yeneyo, dzi tea u fodisiswa nahone maga o teaho a tea u dzhiiwa u itela u thivhela u bvelela hafhu.
Izwi zwi nga katela maga a ndatiso kha vhatambudzi avho.

Ndi nnyi ane a tea u bveledza matshimbidzele a u shumana na zwa u tambudzwa?

Vhatholi vha tea u bveledza mbekanyamaitele dzi re khagala dza u shumana na u tambudzwa zwi tshi tevhedza
EEA. Maitele aya a tea u netshedza thandululo kha thaidzo dzine dzo lavhelesana na zwa mbeu, dza tshiphiri,
nahone nga ndila i shumaho zwavhudi. Musi mushumi o vhiga zwiito zwine zwa khou humbulelwa zwa u
tambudzwa kana o vhiga mbilaelo, mutholi u a vhofhea u ita thodisiso ya u humbulelwa ha u tambudzwa uho
he vha divhadzwa nga haho na u eletshedza muvhilaeli nga ha maitele a tshiofisi na a si a tshiofisi ane a vha
hone a shumanaho na zwa u tambudzwa.

Hu na u vhofhea ha vhatholi musi vha tshi divhadzwa nga ha u humbulelwa ha u tambudzwa?

Ee, mutholi u tea:
v" u amba na vhathu vho teaho;

v u dzhia maga o teaho a u tandulula mbilaelo zwi tshi tevhedza Khoudu iyi na mbekanyamaitele ya mutholi,
ho teaho, thendelano dza nyambedzano ya tshigwada; na

v u dzhia maga o teaho a u fhelisa zwa u tambudzwa.

Arali mutholi a nga kundelwa u dzhia maga a u fhelisa u tambudzwa?

U kundelwa u dzhia maga a fushaho a u fhelisa zwa u tambudzwa musi ho vhigwa u humbulelwa ha u tambudzwa
nga mushumi nahone zwo netshedzwa nga tshifhinga tshi pfalaho, zwi do livhisa kha uri mutholi a hwale
vhudifhinduleli vhu kondaho zwi tshi tevhedza tshipida tsha vhu 60 tsha EEA. Ndi zwine zwa vha zwone naho u
tambudzwa uho zwo tou bvelela lwonolwo luthihi fhedzi.

2 Liberty Group Ltd v M (2017) 38 ILJ 1318 (LAC) at paras 48-54.

Ndatiso

e Mbekanyamaitele ya nga ha u tambudzwa ya mutholi i tea u sumbedza ndatiso dzine dza netshedzwa kha
mukhakhi uyo. Ndatiso dzi tea u tshimbilelana na tshikalo tsha u tambudzwa uho, nahone dzi tea u sumbedza
uri:

v’ ndatiso dzi nga netshedzwa na kha nyimele dza u tambudzwa dzi songo tou kalulaho. Ndatiso ine ya do
netshedzwa kha mukhakhi i tea u talutshedza ndeme ya vhudifari vhu si havhudi ha tshitalula;?

v u pandelwa mushumoni hu nga bvelela kha nyimele dza u tambudza naho dzi sa tou vha dzo kalulaho
arali dzi tshi khou bvela phanda nga murahu ha u kaidzwa, khathihi na kha nyimele dzo kalulaho dza u
tambudza;

v' kha nyimele dzo teaho nga murahu ha u waniwa mulandu wa u tambudza, mukhakhi a nga fhiriselwa kha
vhunwe vhuimo hanefho mushumoni kana kha vhunwe vhupo kha khamphani iyo; na

v muvhilaelinga ha utambudzwa u na pfanelo dza u farisa kana u thoma maitele a mulayo kha muhumbulelwa.

Ri tea u vhona uri hu na tshiphiri?

¢ Vhatholi na vhashumi vha tea u vhona uri mbilaelo nga ha u tambudzwa dzi khou todisiswa na u tshimbidzwa
nga ndila ine ya vhona uri zwidodombedzwa zwa vhathu vhane vha vha tshipida tsha izwi zwi tea u dzudzwa
zwi zwa tshiphiri .

e Vhudavhidzani hothe ha nga nnda na ha nga ngomu vhu elanaho na u tambudzwa vhu tea u farwa sa ha tshiphiri.

¢ U shumisa tshiphiri a zwi thithisi mutholi u dzhia maga o teaho u itea u tsireledzea kana u tsireledza tshirunzi
tsha vhashumi, hu nga vha nga tshifhinga tsha thodisiso kana nga murahu ha izwo.

U engedzwa ha Jivi ya u lwala

e Musi maduvha a mushumi a u Iwala o no fhelela, mutholi u fanela u lavhelesa kha u mu netshedza manwe
maduvha arali hu na u tambudzwa, hune mushumi, zwi tshi tevhedza ngeletshedzo ya dzilafho, a tea wana
khuthadzo ya u pfa vhutungu.

e Arali u tambudzwa zwa vhanga uri mushumi a lwale tshifhinga tshi fhiraho vhege mbili, mushumi u na pfanelo
dza u ita mbilo dza u lwala zwi tshi tevhedza tshipida tsha vhu 20 tsha Mulayo wa Ndindakhombo ya u Shaya
Mushumo wa 2001.

¢ Kha nyimele dzo teaho, vhatholi vha nga lavhelesa kha u thusa nga mbadelo dza ngeletshedzo dza dzilafho na
khuthadzo kha vhutungu na ndondolo, hune mbadelo idzo a dzo ngo katelwa nga tshikimu tsha thusedzo ya
dzilafho tshine tsha khou shumiswa.

Ndi nnyi ane a tea u netshedza Mafhungo na Pfunzo Mushumoni?

¢ Vhatholi, nahone ho teaho madzangano a vhatholi, vha tea u katela u tambudzwa lwa vhudzekani na dzinwe
tshakha dza u tambudzwa kha mbekanyamushumo dza u pfumbudza, pfunzo, na vhugudisi nga ndila ine ya
kona u swikelelea.

¢ Madzangano a vhashumi a tea u katela mafhungo a u tambudzwa lwa vhudzekani na dzinwe tshakha dza u
tambudzwa kha mbekanyamusho dza pfunzo na vhugudisi kha vhaimeleli vha madzangano na vhashumi nga
ndila ine ya kona u swikelelea.

Vha swikelela hani zwidodombedzwa nga vhudalo nga ha Khoudu?

¢ Vha a kona u i wana nga u dzhena kha webusaithi ya Muhasho wa zwa Vhashumi na Mishumo: www.labour.
gov.za

3 Future of SA Workers Union on behalf of AB & others v Fedics (Pty) Ltd & another (2015) 36 IL) 1078 (LC) at para 166.

http://www.labour.gov.za
https://jutastat.juta.co.za/nxt/foliolinks.asp?f=xhitlist&xhitlist_x=Advanced&xhitlist_vpc=first&xhitlist_xsl=querylink.xsl&xhitlist_sel=title;path;content-type;home-title&xhitlist_d=%7binlj%7d&xhitlist_q=%5bfield%20folio-destination-name:%27y2015v36ILJpg1078%27%5d&xhitlist_md=target-id=0-0-0-187853

